
ৰজা।— অবাবত?

 কিয় কোৱাঁ অযুগুত কথা?

 যি কাৰ্য্যে মঙ্গল মোৰ, ৰাজ্যত চৌপাশে

 শান্তি স্থাপনা হয় বাহিৰে ভিতৰে;

 কি বুলি অবিধি বোলাঁ, ৰাজনীতি মতে,

 তেনে শুভ কাৰ্য্য তুমি?



ফুকন।— নুবুজিলোঁ মই,

 নকৰিলে অঙ্গক্ষত গদাপাণি বীৰ।

 কিবা অমঙ্গল আছে ভিতৰি ৰজাৰ,

 কিয় বা অশান্তি বাঢ়ে ৰাজ্যত বাহিৰে।



ৰজা।— নকবাঁ বিস্তৰ।

 অঙ্গক্ষত উজু কথা। বধৰ উপায়

 আলচাঁ সভাত আজি। মহাশত্ৰু মোৰ

 ই ৰাজ্যত গদাপাণি। নবধিলে তাক,

 নুগুচে অশান্তি মোৰ।



বু: গো:।— ভাবি চোৱাঁ পুনৰপি,

 স্বৰূপ কইছে স্বৰ্গদেৱে। গমি চোৱাঁ

 অতীতৰ শোক-লগা কথা! অকালত

 হেৰুৱালোঁ, কত জনা যোগ্য স্বৰ্গদেৱ!

 ৰাজযোগ্য কোৱঁৰৰ পক্ষাপক্ষ হই,

 আমিও হইছোঁ সেই পাপকৰ্ম্মভাগী।

 সলোৱাঁ এতেকে, হেৰা, বিপৰীত ভাব

 আহাঁ বাটলই।














[image: ]

[image: ]

"https://as.wikisource.org/w/index.php?title=পৃষ্ঠা:জয়মতী.pdf/১৮&oldid=27441"ৰ পৰা অনা হৈছে


					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ২৫ মে' ২০১৯ তাৰিখে ২১:৩১ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

